
Jijaajee jijaajee hone vaale jijaajee
Shaadee ke phere hain saat, aur hamaaree sharte saat
Tumako ho manjur agar tabhee milega didee kaa haath

Jijaajee jijaajee.........
Pehalee shart aapako bata de, kee didi khana nahee pakaayegee

Are isakee mujhe parvaah nahee, hotel se khana manga lunga
Dusree yeh shart hai hamaaree, kee nain kisee se nahee ladaaoge

Are divaana hun inn naino kaa, inase mai nain ladaaunga
Saalee o saaleejee hone waalee saaleejee

Jijaajee jijaajee hone vaale jijaajee
Tisaree yeh shart hai hamaaree, kee sidhe daftar se ghar aaoge

Oy ghar ke siva jaana kaha, ghar me hi daftar bana lunga
Aur chauthee shart hai hamaaree, kee didi ko tum saaree kamaayee doge

Naa rakhunga mai kuchh apane liye, sab kuchh inhe mai de dunga
Saalee o saaleejee hone waalee saaleejee, jijaajee jijaajee hone vaale jijaajee

Aur panchavee shart toh suniye, didi jab bhee maike me jaayegee
Toh jaldee waapas nahee bulaaoge

Are gharvaalee bin ghabaraaya dil, toh saaleejee tumko bula lunga
Chhatee shart toh suniye, didi kee taarif me hamesha

Nayee kavita roj sunaaoge
Kavita meree naa bhaayegee toh, tulsee ke dohe suna dunga

Saatvee yeh shart hai hamaaree, kee didi bachche nahee khilaayegee
Are didi ko kashht naa dunga kabhee, bachcho ko kud hee sambhaalunga

Meree bhee ek shart suniyejee, are bas, bas, bas
Shaadee jara hone toh do, jo bhee kahogee mai maanunga

Beeviji beeviji hone waalee beeviji

